Hadaddiyar Kungiyar Manema Labarun Zaman Lafiya Ta Kahu A Bikin Ranar
“Yancin Kafofin Watsa Labaru na Ofishin Jakadancin Amirka

Ambasada Entwistle ne, ke bayyana kaddamar da Hadaddiyar Kungiyar Manema
Labarun Zaman Lafiya, a Ranar ‘Yancin Kafofin Watsa Labaru ta Duniya.
(Olaoluwa Aworinde, da Ofishin Jakadancin Amirke ne, suka bayar da hoton)

Shugabar Jami’ar Amirka a Nijeriya, AUN, Margee Ensign ce, ke jawabi, a wajen
Kaddamar da Hadaddiyar Kungiyar Manema Labarun Zaman Lafiya, a Ranar

‘Yancin Kafofin Watsa Labaru ta Duniya. (Olaoluwa Aworinde, da Ofishin
Jakadancin Amirke ne, suka bayar da hoton).

A wani bangare na tunawa da Ranar ‘Yancin Kafofin Watsa Labaru, ta Duniya,
Jakadan Kasar Amirka, Ambasada James F. Entwistle, tare da hadin gwiwar
Jami’ar Amirka dake Nijeriya, (AUN), sun bayyana Kaddamar da Hadaddiyar
Kungiyar Manema Labarun Zaman Lafiya, a ranar 3 ga watan Mayun
2016. Wannan KoKari na jami’ar ta AUN, an tabbatar da shi ne, ta hannun wani
tallafin Ofishin Jakadancin Amirka, da nufin tabbatar da sabon hadin kan KoKarin
‘yan jaridun Nijeriya, na bin Ka’idodin dauko labarun zaman lumana da kuma
taimaka wa al’umma, wajen mutunta mayar da martanin lumana, da sasanta duk
rikice-rikice.

Manufar shirin, ta hada da inganta Kwarewar Manema labaru, na Nijeriya, bisa
bayar da rahotannin ta’addancin Kungiyar Boko Haram, da kuma rahotanni kan
KoKarin zaman lafiya, a fadin Kasa. Har ila yau, sun Kunshi, fayyace duk wani
KoKarin dake lullube, game da rikice-rikicen al’'umma, da wadansu, da ma
abkuwar al’amurran dake da sarKakKiya, da jaddada samar da mafita ga rikice-
rikice, da kuma kauce wa batutuwan wofi, da jawaban Kin jini.

Shugabar jami’ar ta AUN, Margee Ensign, ta bayyana cewa, manema labaru, na
iya bayar da gudunmawa, mai dimbin yawa, game da samun mafitar zaman lafiya,
ga al’'umma “domin zaman lafiya ba rashin fada ba ne, kadai. Wani jerin rukuni
ne, na rigakafi, ko kuma sake wa rikicin fasali.” Ta Kara da cewa, “manema
labarun zaman lafiya, na gabatar da labarun da dabaibaye duk wani tashin hankali,
ta yadda za a samu damar shiga tsakani, da kuma taimaka wa al’'umma, ganin
mutuncin zaman lumana da kuma mayar da martini, a lokacin da zuciya ta yi
zafafa.”

Hadaddiyar Kungiyar ta Manema Labarun Zaman Lumana, wani abin koyi cee,
game da irin nasarorin da hadaddun Kungiyoyin Kasashen Pakistan da Philippines
suka samu.



